
Д Е К Л � Р � Ц И Ј �
ЗА ИЗМЕНА НА ЗАКОНОТ ЗА ПРЕКИНУВАЊЕ НА БРЕМЕНОСТА 

И ОБЕЗБЕДУВАЊЕ ЗАШТИТА НА ЗДРАВЈЕТО И НА РЕПРОДУКТИВНИТЕ ПРАВА НА ЖЕНАТА 

Повикувајќи се на Уставот на Република Македонија со кој 
правото на жената да одлучува за создавањето на деца 
(член 41), и правото и должноста на жената да го чува и 
унапредува сопственото здравје (член 39), се уставно 
загарантирани права.

Имајќи ја предвид обврската на државата за отстранување 
на пречките за воспоставување еднаквост меѓу жените и 
мажите, преку превенција и отстранување на нееднаков 
третман, согласно Законот за еднакви можности на жените 
и мажите (член 2). 

Потсетувајќи на обврските од Конвенцијата за елиминација 
на сите форми на дискриминација врз жената со којашто се 
штити правото на здравје и којашто ги обврзува државите 
членки да ја елиминираат дискриминацијата врз жената во 
областа на здравствената заштита (член 12).

Поттикнати од препораката од 20 jули 2015 година на 
Комитетот за човекови права на Обединетите Нации,  дека 
Република Македонија треба да го измени Законот за 
прекинување на бременоста за да се елиминираат сите 
процедурални пречки, коишто ги доведуваат жените да 

посегнат кон нелегални абортуси со што си го загрозуваат 
здравјето и животот.

Но, пред сè, загрижени за низата случаи на пациентки, кои 
се соочиле со здравствени ризици од грубата примена на 
одредбите на Законот за прекинување на бременоста од 
2013 година.  
Пратениците од нашата партија во новиот парламентарен 
состав, по парламентарните избори на 11 декември 2016 
година, се обврзуваат:
• да направат измени на Законот за прекинување на 
бременоста и тоа во одредбите кои го ограничуваат 
пристапот до абортус на жените во здравствените 
институции и го загрозуваат правото на здравствената 
заштита и на репродуктивните права;

• на транспарентност и партиципативност на сите 
заинтересирани страни, вклучително и на граѓанските 
организации, во процесите на донесување нова законска 
регулатива при што ќе се следат препораките на 
Светската здравствена организација и обврските од 
националните и меѓународните документи за човековите 
права. 

